
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

শিখা ও ফুল



সতৃষ্ণ রসনা মেলি মনের পাবক,

মনোজবা রূপ ধরি ওঠে যবে হাসি,

—গলিত লোহিত ক্ষুব্ধ প্রবালের রাশি,—

সে শিখা পরায় তব চরণে যাবক॥



তুষারে গঠিত ফুল, স্তবকে স্তবক,

মনোমাঝে জাগে যবে শুভ্র হাসি হাসি’,

সে ফুলে অঞ্জলি ভরে’ দিই রাশি রাশি,

যূথি জাতি শেফালিকা কুন্দ কুরুবক॥



তুমি চাহ রূপস্পর্শ উল্ট বিলকুল,—

ফুলের আগুন, কিম্বা আগুনের ফুল॥



আমি কিন্তু ক’রে যাব কুসুমের চাষ,

যতদিন এ হৃদয় না হয় উষর।

জ্বেলে রাখি বহ্নি জবাকুসুমসঙ্কাশ,—

যে বহ্নি নিভিলে হয় জগৎ ধূসর!

		 এই পাতা শেষ সম্পাদিত হয়েছে ১৭:২৭টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

